
Surfrider Foundation Europe, itsasertzeko
ingurumen babespenerako elkarteak
“ozeanoen, itsasertzaren, uhainen eta hortaz
baliatzen den jendearen zaintza, babesa, ba-
lorizazioa eta kudeaketa iraunkorra lantzen
du.”

Surfrider-en Donostiako ordezkaritzan
lanean ari diren hiru kideek jorratuko dute
gaia: Anaut Patterson Mendiola, Ingurumen
saileko arduraduna, Aines Arizmendi, Hez-
kuntza saileko eta Itsas Ekimenetako ar-
duraduna eta Sabina Hourcade, diseinu gra-
fiko/web eta ikus-entzunezkoen arduraduna.
Uraren kalitatearen bisai desberdinak jorra-
tuko dira hastapen batean: uraren kalitatea
zer den, zein ezaugarri kontutan hartzen den
uraren kalitatea definitzerakoan.

Uraren kalitatea kaltetzen eta ondorioz bal-
dintzatzen duten hiru kutsadura iturri azter-
tuko dira: kutsadura bakteriologikoa, ki-
mikoa eta hondakin bidezkoa.

Demostrazio praktiko baten bidez, uraren ka-
litate bakteriologikoa neurtzeko Surfrider-ek
erabiltzen duen teknika erakutsiko digute,
ureko hondakinen kontrako borrokaren er-
ronkak adierazteko gisa hortan.

Bigarren parte batean, jendeak uraren kali-
tatean nola eragin dezakeen eta uraren kali-
tatea bermatzeko martxan diren legediak az-
tertuko dira. Ondotik, jendeak bere etxean
duen uraren erabilerak uraren kalitatea nola
kaltetu dezakeen ikusiko da bai eta jen-
darteak uraren kali-
tatea bermatzeko
egin ditzakeen
ekintzak edo jar-
rerak zehaztuko.
Bideo eta argazki
bilduma ezberdinek
tartekatuko dituzte
ahozko  aurkezpe-

Irufieko erreinuaren
sorreraz (711-905):
ikuspegi sozial eta
politikotik.
Tradizionalki, gero
Nafarroa izango den
Trufieko erreinuaren
sorrera erresistentzi- A

gune baten eraketa

bezala azaldu da, musulmanen kontrako
gordailu kristau-menditar batena alegia. Az-
ken urteotan ordea, aurkikuntza arkeologi-
koek eta testu zaharren berrirakurketak bes-
telako panorama bat jarri digute begien ait-
zinean . musulmanen presentzia uste baino
eraginkorragoa izan zen ; nafar agintariek
oso oreka zailean jokatu behar izan zuten,
al-Andaluseko emiratoaren eta bertako po-
pulazioanearen exijentzien artean. Erantzun
berriak proposa daitezke hainbat arazo kla-
sikotarako: nola pasatu gara baskoi
“basatien” lurralde batetik erreinu antolatu
batera ? Nola ulertu frankoen jarrera Iru-
fieari buruz, Orreagako batailaren bezpe-
ran ? Nola jokatu zuten nafarrek musulma-
neri buruz ? Zein zen gerlaren papera errei-
nuaren sorreran, eta zein Pirinioez iparral-
deko jendeen parte hartzea ? Erantzunak
bezainbeste, galderak ugaltzen dira : errei-
nuaren jatorriari buruzko ikerketa bizirik
dagoelako seinale. ..

Juanjo Larrea, historia erakaslea da Gaz-
teizeko Euskal Herriko Unibertsitatean.
Bere ikerketa eta tesiak erdi-aro hastape-
neko denboretan berezituak dira. Bere la-
nen bidez, aitzinetik ziren uste batzu gain-
ditzen laguntzen gaitu.

Nafarroako konkistaren 500. urteburuaren
ospakizunak eginen dira aurten. Ongi idu-
ritu zaigu ospakizuna bukaeratik baino
hastapenetarik abiatzea.

Auxtin Errotabeherek frantsesez agertu
liburuaren karietara (La révolte des
montagnards — Elkar), Jean PITRAU
Atharraztarra, 1960-1970ean zohitu
belaunaldikoen memoria zokotik aho-
mihitara jalgi da berriz. Berriz diogu, ezen
Jean Pitrau ezagutu edo bere ideia edo
ekintzen influentzia bizi izan duenak, maiz
aipatuko baitizu gizona edozoin solasen
erdian. 1929an sortua, oraino gazte zela
zendu zen 1975ean. Bizi untsa betea izan
zuen mendiko laborari eta sindikalistak.
Gaztetarik, bere engaiamendu sindikalen
bidez, sortzen ari zen garapen eta
modernisazio aroak mendialdeko jendea
baztertzen zuela ohartu zen. Mendialdeko
inkesta deituko denaren bidez, mendiko
laborari belaunaldi oso bat formakuntzaren
eta auto-antolakuntzaren bidean emaiten
laguntzen du. 1967ko Eretako lurrikararen
ondotik, desmasien konpontzeko, bideen
sortzeko eta etsesisak dorpeki hunkiak
dituenen laguntzeko, bolondresen uholde
bat antolatuko du. Ondotik laguntza-molde
berdinean jarraikiko du intsumisoak eta
kontzientzi-eragozleak ekarraraziz
mendialdera etxalde ttipietan eskukaldi
emaitera. Erran gabe doa, bere hautuen
erradikaltasunak, eta xumeen aldeko
bihurgune gabeko bere hautuek, ez zituztela
denek begi onez ikusten, ez eta
konprenitzen. Engaimendu argi eta osoa,
izpiritu kritiko xorrotx eta harrigarria, horra
gizonaren alderdi
zonbait. Hauen eta
gehiagoren berri
izanen ditugu, bere
bidelagun izan
diren lauzpabost
lagunen
lekukotasunekin.

Arturo Campionen
narrazioa jadanik
komiki baten oinar-
ria izan zen Asisko
eta Markoren esku-
tik Argia argital-
etxean. Oraingoan
Somuga produkto-
ratik heldu zaigu luzemetrai gisa, Asisko
eta Juanjo Elordiren zuzendaritzapean.
Marrazki bizidunaren xarma tragedia ba-
ten zerbitzuko ez da maiz ikusten, anitzek
uste dutelako haurrentzat egina dela gene-
roa. Gartxot denek ikusten ahal dute, aza-
letik bezainbat mamitik gozatzekoa baitu.
Hegoaldean azaroaz geroztik estrenatua
da, baina bitxikeri baten ondorioz, iparral-
dera ez da agertzen, eta fidatzen bagira
azken urteetan kopuru ohoragarrian agert-
zen diren filmen hedapenari, xantza guziak
ditugu leku publiko bateko gure pantaile-
tan sekula ez ikusteko... Horrela doa gure
kultur garapena, gure euskal-kultur gosea,
Sarrionaindiak dion bezala Mc World eta
Celtiberia show-ez, gehi genezake Kos-
mopolitanismo branchouille-z, ase nahi da.
Bedi gaurko agerpen furtibo hau, aro berri
bat irekitzeko dei gisa.

Istorioa : Bardo deitzen zaio herriaren
oroimena eta kultura gordetzen duen kan-
tariari. Eta horixe da Orreagako abade
berriak nahi ez duena. Hargatik, Gartxot,
bertako bardoa, deserriratu eta Mikelot,
bere semea bahituko du latinez kantatu-
ko duen fraide bihurtzeko. Baina Mikelo-
tek ihes egingo du eta berriro hasiko da
kantuan aitarekin, herriz herri. Elizak de-
safiotzat hartu eta soldaduak aita-semeen
ehizan arituko dira, harik eta inguratu
eta irtenbide bakarra utzi arte: tragedia.
XII. mendean gaude, eta hasi da konkista
aurreko konkista.




Horra berriz otsaila !

Hotz zaila. Mementoan mementoko denbora aldaketez kanpo,
zoinetan euri hotz bat, karroin pare bat edo nork daki berdin elurte
labur bat pairatuko dugun, ezin uka batez-bestean, aroa gero eta
beroagotzen ari zaigula.

Aldiz, euskaldun batek bere hizkuntzaren baliatzeko dituen paradak
aipatzen baditugu, ezin erran ber moldean epeltzen ari denik
denboraldia. Guhaurek sortu behar gure supasterrak, gure egurra
bildu, sua piztu, eta segi-segituan gainera ufaka arizan. Hona hemen
beroaldi horietarik batetarako gomita.

Hots saila. Guri dagokigu gure gisako arrabotsa moldatzea. Eta
aurten ere, lau norabideetan ufatuko dugu (olandresen) tronpetan :
gaurko arrangurak eta atzoko gertaerak, gaurko mintzamoldeak eta
atzoko temak, gaurko ekinbideak eta atzoko ametsak... Azantza baino
gehiago dira haatik, biziaren funtsezko kadantza eta notetarik hurbildu
nahi gitzaielako, entseatu bederen ...

Hostaila. Erroa eta abarraren metafora anitz erabilia izan da euskal
munduan. Higatzeraino maleruski ez. Ahanzteraino menturaz
iradokitzen zuenaren funisa, higatu, ez baita frango higatzen euskal
zera, pantalonen belaun eta ipurdi mazelak higatzen direnaren
sentsuan. Erabiltze eskasez. Erroek eta abarrek ez dute arbolarik
egiten, hostoak beharrezko baitituzte hatsa hartzeko eta bizidunen
mundura zabaltzeko. Eta hostoa ez bada euskaratik eta euskaraz hats-
hanizen, ze arbol moten egiten ari gira ote ? Ze hibrido / transgeniko /
alienatu mota hazten ote da frantsesez pentsatu ustezko euskal postura
batean ?

Hemen, xuxen edo makur, erroen eta abarren desakralisazio zeremonia
gisa, euskarazko hostailak gure tronpetatxoen haizeen meneko ezarri

nahi ditugu. Zatoz zu ere !
®

